
Bihar hasiko dira Martuteneko 
jaietarako motorrak berotzen, 
jubilatuentzako luntxa izango 

baitute eguerdian, jubilatuen etxean. 
Festak, ordea, asteazkenean, hilaren 
9an, hasiko dira, eta hilaren 13ra arte, 
egitarau oparoa izango dute Martu-
tenen.

Jai batzordeko kideek azaldu 
dutenez, maiatzean hasi ziren jaiak 
antolatzeko bilerak egiten, eta aurten 

nor omenduko duten pentsatzen. 
Azkenean, erabaki bat hartu zuten, 
eta Arantzazuko Ama ikastetxea 
omentzea pentsatu dute. Jaietan 
omentzen dutena izaten da, gainera, 
jaietako kamiseta, zapi, jertse eta 
gainerako materialetako protago-
nista, eta ikastetxeko ikasle ohi bat 
arduratu da aurtengo diseinu kolore-
tsua egiteaz. «Diseinua ari da ikasten 
ikasle ohi hori, eta normalean berari 

eskatzen diogu horrelakoak egiteko, 
marrazki politak egiten dituelako. 
Aurtengo marrazkiaren atzeal-
dean, ikastola ikusten da, eta erdian 
zuhaitz bat, hori delako Arantzazuko 
Ama ikastolako logoa. Horrez gain, 
jendea dantzan irudikatu nahi izan 
dugu, eta horrela lotu nahi izan ditu-
gu ikastola eta jaiak», azaldu dute jai 
batzordekoek.

Bada, aurtengo marrazkiarekin sor-
tutako merchandising-a Martuteneko 
auzo elkartearen lokalean dago salgai; 
astelehenetan, asteazkenetan eta 
ostiraletan, 18:00etatik 20:00etara.

Erretiratuen eguna, lehenengoz
Kamiseta berriak izateaz gain, 
badute beste berritasun bat ere, 
lehenengo aldiz, Erretiratuen eguna 
prestatu baitute jaietako egitaraua-
ren barruan. Ostegunean izango 
da, hilaren 10ean. «Martuteneko 
jaiak denontzat izatea nahi dugu, 
eta urtez urte horretan saiatu gara. 
Aurten, helduei begira, pauso bat 
eman beharko genukeela pentsatu 
dugu, eta horregatik antolatu dugu 

Erretiratuen eguna, 
lehen aldiz,  
Martuteneko jaietan
Hilaren 9tik 13ra ospatuko dituzte auzoko jaiak, eta jai batzordeak 
auzo guztiak parte hartzea nahi duenez, erretiratuentzat ere egun 
berezi bat prestatu dute aurten. 



Erretiratuen eguna», adierazi dute, 
eta honakoa gaineratu dute: «Nor-
malean, jaietako azken egunerako 
uzten dugu dantzaldia helduentzat, 
baina beraientzat egun oso bat ez 
dugu inoiz antolatu, eta osteguna 
nahiz eta jaieguna ez izan, pentsatu 
genuen erretiratuentzat jarduerak 
jartzea polita izango litzatekeela».
Honako jarduerak izango dituz-
te erretiratuek beraien egunean: 
bazkaria Txapel Aundi elkartean, 
Tiempos de mujer antzezlana Ander 
Arzelus plazan eta eguna borobiltze-
ko, Tropicana Son-ekin dantzaldia 
parkeko karpan. Bazkarirako tiketak 
auzo elkartearen lokalean daude 
salgai.

Kontzertu «potenteak»
Musika ere ez da faltatuko Martute-
neko jaietan, kontzertu sorta ederra 
prestatu baitute. Hilaren 11n, ostirala, 
Itzal eta Txolas DJ-a ariko dira par-
keko karpa girotzen. Larunbatean, 
toki berean, Black Smoke, Su Ta Gar 
eta Javi Hidalgo DJ-a izango dira, eta 
ondoren, Tranvia tabernan jarraitu-
ko du festak, beste DJ saio batekin. 
Igandean, berriz, Puro Relajo taldea 
izango dute Martutenen, 19:00etatik 
aurrera.

Bestalde, Martu Morea batzordea 
sortu dute, indarkeria matxista ekidi-
teko. Protokolo bat eratu dute auzoan, 
eta puntu morea ere izango dute, nor-
bait erasotzen badute lagundu ahal 
izateko. Arreta telefono bat ere jarri 
dute eskuragarri: 678-75 10 30.

Amaitzeko, Martuteneko jai 
batzordeak auzoko tabernei, komer-
tzioei, gasolindegiei eta gainerako 
enpresei eskerrak eman nahi izan 
dizkie, jaiak aurrera ateratzen lagun-
tzeagatik. ••

Besteak beste, Su Ta Gar 
eta Puro Relajo taldeen  
kontzertuez gozatu ahal 
izango da Martuteneko 
jaietan 

OSTIRALA 11
17:00 · Ikastolako patioan
Haur eta gazteentzako merienda,  
Txapel Aundi elkarteak lagunduta.

17:00 · Ikastolako jolastokian
Loko Polo izozkien salmenta.

17:15 · Ikastolako jolastokian
Ikusle guztientzako emanaldia:  
Porrotx eta Marimotots Arantzazuko  
Ama Ikastolako lagunekin irri,  
kantu eta dantzan.

18:30 · Auzoko kaleetan zehar
Zutik elektrotxaranga. Irteera: ikastolako 
jolastokia.

19:30 · Alai Taberna parean
Txupinazoa, Arantzazuko Ama ikastolako 
irakasleen eskutik.

19:45 · Auzoko kaleetan zehar
Zutik elektrotxarangaren  
jarraipena.

20:00 · Txosnan
Ogitartekoak.

20:15 · Parkeko karpan
Haur eta gazteentzat Itzal txikirekin 
dantzaldia.

22:30 · Parkeko karpan
Kontzertuak:  
Itzal eta Txolas DJ-a.

LARUNBATA 5
12:00 · Jubilatuen etxean
Jubilatuentzako luntxa, El Pilar elkarteak 
lagunduta.

ASTEAZKENA 9
17:00 · Arantzazuko Ama ikastolako 
jolastokian
Haur eta gazteentzako txokolate jana,  
El Pilar elkarteak lagunduta.

17:00 · Ikastolako jolastokian
Loco Polo izozkien salmenta.

17:00 · Arantzazuko Ama ikastolako 
jolastokian
Haur eta gazteentzako jolasak, Martuteneko 
haurtxoko eta gaztelekuaren eskutik.

OSTEGUNA 10
14:00 · Txapel Aundi elkartean
Auzoko jubilatuentzat bazkaria.

16:30 · Ander Arzelus plazan
Helduentzako antzerkia: Tiempos de mujer, 
Zuentzat taldearen eskutik.

19:00 · Parkeko plazan
Tropicana Son-ekin helduentzako dantzaldia.

19:00
Auzoko txosnen irekiera.

LARUNBATA 12
10:00 · Martuteneko futbitoan
Futbol txapelketa. Parte hartu ahal izateko 
aurretik Auzo Elkartean izen eman beharko 
da: astelehen, asteazken eta ostiraletan 
18:00-20:00 bitartean. Izena emateko azken 
eguna: urriak 4.

11:00 · Pilar Ama Birjinaren aurrean
Ohiko meza hildako eta auzotarren  
omenez.

12:00 · Auzoko kaleetan zehar
Auzoko danborrada. Irteera: ikastola 
txikiaren aurretik.

14:30 · Ikastolako jolastokian
Herri bazkaria, Euskal Parrillaren eskutik. 
Jolastokira sartzeko txartela beharko da, 
beraz, gogoratu txartelak auzoko taberna 
eta saltokietan urriaren 6aren aurretik  
erosteaz (haurren menua gehienez  
16 urte arte).  

Herri bazkariaren ondoren, Track DJ-arekin 
dantzaldia egongo da.  

Aurtengo gaia Lagun arteko mozorro  
lehiaketa izango da. Animatu eta etor  
zaitez mozorrotuta!

15:00 · Ramputenen
Skate txapelketa.  
Txapelketa 15:00etan  
hasiko da eta 22:00etan amaituko da. 
Ondoren, kontzertuak egongo dira.  
Antolatzailea: Ramputene.

18:30 · Auzoko kaleetan zehar
Matraka elektrotxaranga.  
Irteera: ikastolako jolastokia.

20:00 · Txosnan
Ogitartekoak.

21:00 · Marie Curie parkean
Zezensuzkoa elektrotxarangarekin.

21:00 · Parkeko karpan
Kontzertuak: Black Smoke, Su Ta Gar eta 
Javi Hidalgo DJ-a.

01:00 · Tranvia tabernan
DJ-a.

IGANDEA 13
09:00 · Auzoko kaleeta zehar
Udaleko txistulariekin diana.

10:00
Herri Kroseko XXXI. Senior eta Beteranoen 
lasterketa. Luzeera: 6.800m. Serviobrasek 
babestua.  
Izen ematea: 7€ (lasterketa baino lehen 
ordaindu beharrekoa. Izen ematea online 
edota lasterketa egunean 09:40 arte egin 
beharko da).  
Irteera eta helmuga gasolindegiaren  
atzealdean izango da.

https://arantzazukoamabhi.hezkuntza.net/es/


10:30 · Ikastolaren jolastokian
Artisau azoka; teknika ezberdinak erabiliz 
%100ean artisau lana egiten duten 16 
partaide.

10:30 · Arantzazuko Ama ikastolaren 
jolastokian
Donostia Arraun Lagunaken eskutik  
ergometroak.

18:30 · Auzoan zehar
Zabor bilketa. Zatoz gure auzoa hobetzera, 
hainbat berdegunetan utzitako zaborra  
kenduz. Helduek eta txikiek eraiki dezagun 
Martutene hobe bat.  
Antolatzaileak: Ecolimpiezaciudadana  
eta Aizkorri Scout taldea.

11:30 · Ikastolaren jolastokian
Sagardo Eguna. Sagardo dastaketa,  
baratzeko produktuak eta artisau postuak. 
Urtero bezala, goiza, Arrastaka taldeko  
trikitilariek girotuko dute. 

Sagardotegiak: Alorrenea, Altuna, Astarbe, 
Barkaiztegi, Bereziartua, Egi Luze,  
Gartziategi, Lizeaga, Petritegi, Mendizabal, 
Rezola eta Oiarbide.

11:45 · Ikastolako jolastokian
Herri kirolen erakusketa.

12:00 · Ikastolako jolastokian
Bakailaoa pil-pilean elkarte arteko txapelketa 
gastronomikoaren XXV. edizioa. 
Lehen saria: txapela eta bi lagunentzat afaria 
Barkaiztegi jatetxean. 
Bigarren saria: bi lagunentzat afaria All i Oli 
jatetxean.

13:00 · Lore Tokin
Paella lehiaketa.  
Antolatzailea: Lore Toki.

16:00 · Lore Tokin
Jotak.  
Antolatzailea: Lore Toki.

16:30 · Txapel Aundi elkartean
Mus txapelketa.

19:00 · Parkeko karpan
Kontzertua: Puro Relajo.

19:00 · Parkeko karpan
Barrikotea eta lumagorria parrillan.

21:00 · Sorginzulo plazan
IX. Su Artifizialen Edizioa, Valecea
pirotekniaren eskutik.
Txapen Aundi elkartearen laguntzaz.

https://electroestalayo.com/



